
4 persuni oħra, fosthom anzjan t’aktar minn 70 sena, fiequ mill-Covid-19 biex dawk li ħelsu mill-virus issa telgħu għal
469. Fl-aħħar 24 siegħa, saru 1,560 test u ħareġ każ wieħed pożittiv. Fl-24 siegħa ta’ qabel, saru 1,358 test u rriżultaw
15-il persuna pożittivi. Nofs il-każijiet m’għandhom ebda sintomi. Mill-bidu tal-pandemija, f’Malta saru 57,784 test u
ħarġu pożittivi total ta’ 600. Minnhom, 125 għadhom attivi. Fl-isptarijiet baqa’ 25 pazjent, l-ebda wieħed minnhom
fl-ITU, filwaqt li l-bqija qegħdin id-dar. L-awtoritajiet se jkomplu għaddejjin bir-ritmu biex jiżdied iktar in-numru ta’
testijiet bl-għan li każijiet pożittivi jiġu identifikati fi stadju bikri. Intant, mil-lum ġew illaxkati aktar miżuri restrittivi,
fosthom reġgħu fetħu r-ristoranti. Huwa sigur li wieħed imur f’dawn l-istabbilimenti ladarba jiġu osservati l-linji
gwida ta’ mitigazzjoni li ġew imħabbra.

KAŻ WIEĦED ĠDID MINN 1,560 TEST

GRAZZI MINN BRUSSELS

Il-Kummissjoni Ewropea raddet ħajr lis-Supretendent tas-Saħħa, il-Professur Charmaine Gauci, talli ssieħbet
mar-response team globali kontra l-Covid-19. It-tim inħoloq biex l-Unjoni Ewropea tieħu miżuri kontra l-pandemija
b’politika kordinata li tiżgura li l-ebda pajjiż ma jitħalla jaqa’ lura. Fi tweet, il-Kummissjoni Ewropea wriet
il-gratitudni tagħha għall-appoġġ tal-Professur Gauci u qalet li d-dinja se toħroġ mis-sitwazzjoni ladarba tiġi
żviluppata tilqima li taħdem u li tingħata lill-popolazzjonijiet kollha.

for more information and

Bit-tmien proċess ta’ ħlasijiet ta’ benefiċċji soċjali għal dawk il-persuni li kellhom l-impjieg milqut bil-Covid-19, in-nefqa
totali issa telgħet għal €9.2 miljun. B’kollox daħlu 10,692 applikazzjoni li minnhom inħadmu 99%. S’issa tħallsu 7,821
applikazzjoni. Fost dawk li tħallsu hemm 5,891 li rċevew il-benefiċċju tal-ġenituri, dak mediku jew tad-diżabilità, waqt
li xorta żammew l-impjieg. Kien hemm 488 persuna oħra li waqqfu l-benefiċċju għax irritornaw għax-xogħol. Dan
ifisser li b’kollox ġew salvati 6,739 impjieg ieħor. Magħqudin mat-93,114-il impjieg salvati bl-iskemi tal-Malta
Enterprise, sa issa ġew salvati kważi 100,000 impjieg.

100,000 IMPJIEG SALVATI

Minn nhar it-Tnejn, l-anzjani f’San Vinċenz de Paule jistgħu jerġgħu jaraw lill-qraba tagħhom. Fuq parir
tal-awtoritajiettas-saħħa ż-żjarat se jsiru minn postijiet stabbiliti u wara l-perspex. Iż-żjara ma tistax iddum aktar
minn kwarta. Qabel ma wieħed jidħol fil-binja bilfors trid tintlibes il-maskra, waqt li se tittieħed it-temperatura u se
jsir screening individwali.F’San Vinċenz de Paule se jkun hemm parkeġġ apposta u anke shuttle service.  Aktar ’il
quddiem dan l-arranġament se jinfirex fi djar oħra tal-anzjani kemm tal-gvern u anke dawk privati.

DJAR TAL-ANZJANI

SPEZZJONIJIET

F’dawn il-jumejn ħadd ma nstab f’ġemgħat t’aktar minn 6 persuni f’postijiet pubbliċi skont l-avviż legali li ħareġ
il-Gvern, filwaqt li żewġ persuni nstabu jiksru l-kwarantina obbligatorja fl-ispezzjonijiet li saru fl-aħħar 48 siegħa.
L-appell jibqa’ dak li kulħadd ikun responsabbli. 

LURA GĦALL-ISPORTS FIL-MIFTUĦ

L-atleti se jerġgħu jibdew jipprattikaw id-dixxiplini sportivi tagħhom fil-miftuħ, skont protokolli apposta dwar kif
juzaw b’mod sigur il-faċilitajiet ta’ SportMalta. Minn nhar it-Tnejn li ġej il-pixxina nazzjonali u l-kumpless sportiv
tal-Marsa se jiftħu l-bibien, waqt li x-shooting range f’Ta’ Kandja se tiftaħ minn għada. Il-faċilitajiet se jkunu jistgħu
jintużaw mill-atleti reġistrati. It-taħriġ fost l-oħrajn irid isir fi gruppi ta’ 6, bl-atleti jkunu 3 metri mbegħdin minn
xulxin. Aktar informazzjoni dwar il-protokolli mediċi u użu tal-faċilitajiet tista’ tinkiseb minn
www.sportmalta.org.mt/wp-content/uploads/2020/05/SPORTMALTA-3.pdf.



HELPLINES

2598 1000 – Għal dawk li għandhom domandi dwar is-settur edukattiv

80074313/79307307 – Għal dawk li jkollhom diffikultà dwar l-għoti tad-demm

2204 2800 – Għal ċittadini barranin li jridu jiġu ripatrijati

2169 2447 – Għal lukandiera u turisti li għandhom domandi dwar il-miżuri mħabbra

2590 3030 – Għall-anzjani mingħajr sapport li għandhom bżonn mediċini, ikliet lesti

jew prodotti tal-ikel (frott u ħaxix) 

2546 9111 – Għal dawk li jaħdmu fl-industrija tal-gaming

21411 411 – Għal dawk fi kwarantina mandatorja li għandhom bżonn provvista
ta’ ikel u mediċinali

153 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mid-Dipartiment tas-Sigurtà Soċjali

1575 – Għall-ħaddiema biex jistaqsu dwar pagi u kundizzjonijiet ta’ xogħol

1576 – Għal min iħaddem biex jistaqsu dwar pagi u kundizzjonijiet ta’ xogħol

1772 – Għal dawk li jħossuhom waħedhom

2545 1111 – Għal healthcare workers f’Mater Dei, fl-Isptar Boffa

u Sir Anthony Mamo 

2364 5002 – Għal ħaddiema fil-Primary Health Care, l-Isptar Ġenerali
ta’ Għawdex u Mount Carmel 

1770 – Għal min għandu bżonn appoġġ emozzjonali u serħan mentali

2294 4511/2294 4504 – Biex tirrapporta lill-pulizija każi ta’ ksur tar-regolamenti
dwar saħħa pubblika u l-Covid-19

144 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mill-Malta Enterprise

2204 2200 – Għar-residenti Maltin li nqabdu f’pajjiż ieħor u jridu jiġu lura Malta

7974 7974 – Għal assistenza legali f’każi ta’ vjolenza domestika

111 – Għal dawk li jħossu sintomi tal-COVID-19 jew jixtiequ iktar informazzjoni

